
НИКОЛАС РОУ ИЖОДИДА “АМИР ТЕМУР” ТАСВИРИ
Бобаханов Муҳаммаджон Яҳяевич
Намду, Катта ўқитувчи
Турсунов Акмалжон Хамиджонович
намду, таянч докторант
Аннотация: Мазкур мақолада XVIII аср инглиз адиби Николас Роу ижоди ва унинг
“Амир Темур” трагедиясининг инглиз адабиётида тутган ўрни ва роли таҳлил этилади.
Николас Роу “Амир Темур” (Tamerlane, 1701), “Афсусланган Гўзаль” (The Fair Penitent,
1703), “Улисс” (Ulysses, 1705), “Жейн Шор фожеаси” (The Tragedy of Jane Shore, 1714) каби
трагедиялар ва юзга яқин кичик жанрлардаги шеърий асарларнинг муаллифидир.
Калит сўзлар: адабиёт, театр, драматург, трагедия, образ, қаҳрамон, эстетика,
ҳис-туйғу, томошабин.
ИЗОБРАЖЕНИЕ ОБРАЗА «АМИРA ТЕМУРА» В ТВОРЧЕСТВЕ НИКОЛАС РОУ
Бобаханов Мухаммаджон Яхяевич
намгу, старший преподаватель
Турсунов Акмалжон Хамиджонович
намгу, базовый докторант
Аннотация: данная статья посвящена анализу творчества английского писателя и
драматурга XVIII века Николаса Роу и его трагедии «Амир Тимур»; в статье исследована
поэтика данной трагедии и определена её роль и место в английской литературе.
Английский писатель Николас Роу является автором трагедий «Амир Тимур» (Tamerlane,
1701), «Сожалеющая Красавица» (The Fair Penitent, 1703), «Улисс» (Ulysses, 1705), «Трагедия
Джейна Шора» (The Tragedy of Jane Shore, 1714), а также около ста маленьких
произведений стихотворного жанра.
Ключевые слова: литература, театр, драматург, трагедия, образ, герой,
исторический, эстетика, чувство, зритель.
THE IMAGE OF AMIR TEMUR IN THE NIKOLAS ROU CREATIVITY
Bobahanov Muhammadjon Yahyayevich
NamSU, senior teacher
Tursunov Akmaljon Xamidjonovich
namsu, basic doctoral student
Abstract: this article is devoted to the analysis of the work of the English writer and
playwright of the XVIII century, Nicholas Rowe, and his tragedy "Amir Timur"; in the article the
poetics of this tragedy is investigated and its role and place in English literature is determined. The
English writer Nicholas Rowe is the author of the tragedies "Amir Timur" (Tamerlane, 1701), The
Fair Penitent (1703), Ulysses (1705), The Tragedy of Jane Shore (The Tragedy of Jane Shore, 1714),
as well as about a hundred small works of the poetic genre.

Машҳур инглиз адиби Кристофер Марлонинг “Буюк Тамбурлейн”
(Tamburlaine the Great, 1587) трагедиясидан кейин Европада мазкур трагедиядан
илҳомланиб, айнан унинг сюжети асосида яратилган ва деярли бир хил номланган
50 дан ортиқ асар борлиги маълум.
Марло трагедиясидан илҳомланиб Европада инглиз, немис, испан тилларида
дунёга келган Луис Велес де Гуэернинг (1570-1640) “Худонинг қаҳри ёхуд Эроннинг
буюк Темури” пъесаси, Жан Магнон (вафоти 1662) “Буюк Темур ёхуд Боязиднинг
ўлими” трагедияси, Никола Прадон (1632-1698) қаламига мансуб “Темур ёхуд
Боязиднинг ўлими” (Париж, 1675) пьеса, Чарльз Саундерс ижод этган “Буюк Темур”
(1684) трагедия, Франсис Фене (вафоти 1689) яратган “Шаҳид” (1686), Кристиан
Хайнрих Постел қаламига мансуб “Темур ва Боязид” (1690), Франц Ниссел (18171900) битган “Темур Исфахон” драмалари ва бошқа шу каби турли жанрлардаги
бадиий асарлар яратилиб, оммавий нашрларда қайта-қайта чоп этилди ва ўз
ватанлари театр саҳналарида кўп маротаба намойиш этилди.
Мазкур асарлар Кристофер Марло трагедиясидаги сюжет асосидаги айрим
воқеаларни ижодий қайта ишлаш тамойилига асосан яратилганлигини кузатиш
мумкин. Улардаги марказий сюжет йўналиши, аксарият ҳолларда, Амир Темур ва
Султон Йилдирим Боязид тўқнашувлари тасвирланиб, уларни воқеаларнинг
ҳаракатга келтирувчи куч сифатида икки қарама-қарши қутбга жойлаштирилган.
Муаллифлар ана шу икки ҳукмдор орасидаги зиддий мулоқотлар ва муносабатлар
воситасида ўз ғоявий нуқтаи назарларини илгари сурадилар. Мазкур асарларнинг
деярли барчасида Амир Темур сиймоси ўта зиддиятли ва мураккаб шахс сифатида
талқин этилган. Буларнинг барчасида Амир Темур сиймосига нисбатан тарихий
ҳақиқатнинг бузиб (тўғрироғи, ижод майлига кўра ўзгартирилиб) юборилгани кўзга
ташланади. Зотан уларда тарихий Амир Темур билан Амир Темурнинг бадиий
талқини характер-хусусияти, дунёқараши, мақсад ва муддаоси жиҳатидан ҳамиша
ҳам ўзаро мувофиқ келавермайди. Бундай чалкашликлар Марлога тўғридан-туғри
тақлид қилган Матхеу Грегори Леуснинг (1775-1818) “Темур тартар” (Париж, 18581859) романтик драмасида алоҳида яққол кўзга ташланади.
Шу билан бир қаторда Европада Кристофер Марлонинг “Буюк Темурланг”
трагедияси таъсирида ёзилган асарлар қаторида Амир Темурнинг тарихий
ҳақиқатга мос тарзда талқин этиб, ўз даври эстетикасига соҳибқирон ҳақида янгича
қарашларни олиб кирувчи намуналар ҳам бор эди. Ана шундай асарлардан бири
Николас Роунинг “Амир Темур” (Tamerlane, 1701) трагедиясидир.
Европада Амир Темур сиймоси бадиий тарғиботига бағишлаб Марлодан
кейин асар яратган ижодкор авлод орасида энг юксак мавқени XVIII аср драматурги
Николас Роу (1674-1718) эгаллайди. Унинг бадиий қиймати ва оммавийлиги
даражасига кўра ўз даврида Шекспир трагедиялари билан беллашишга қодир
бўлган “Темурланг” (Тамерлан, 1702) трагедияси ўз муаллифига ана шундай
шарафни ато этган асардир.

Николас Роу ижодига жиддий илмий эътибор XX асрда пайдо бўла бошлади.
Ўз вақтида М.П.Алексеев таъкидлаганидек, XX аср бошларига қадар XVIII асрга
нисбатан беписандлик ҳукмронлик қилган. [1, 220-б] Буни, қисман, XIX аср
танқидчиларини инглиз маърифатпарварлик драматургиясининг ёрқин вакили
бўлмиш Николас Роуга эътибор қаратмаганликлари билан ҳам изоҳлаш мумкин.
XX аср Германия олимлари биринчилардан бўлиб XVIII аср инглиз эстетик
қарашларининг муаммолари билан қизиқишди.
Николас Роу “Амир Темур” (Tamerlane, 1701), “Афсусланган Гўзал” (The Fair
Penitent, 1703), “Улисс” (Ulysses, 1705), “Жейн Шор фожеаси” (The Tragedy of Jane
Shore, 1714) каби трагедияларнинг ва юзга яқин кичик жанрлардаги шеърий
асарларнинг муаллифи.
Биринчи бўлиб Роу меросига А.Хильде мурожаат этган, у ўз ишини “Улисс”
трагедияси (Ulysses, 1705) таҳлилига бағишлади. А.Беренднинг “Николас Роу
драматург сифатида” номли тадқиқоти эса бошқа олимларда ушбу драматург
ижодига қизиқиш уйғотишда муҳим роль ўйнади. Кейинчалик Ф.Шварц,
Э.Бюннинг, В.Будиг, Л.Штал ва П.Боргвардтнинг тадқиқотлари пайдо бўлди, бу
асарларда Роунинг айрим саҳна асарлари батафсил таҳлили, уларнинг манбалари,
театр саҳналарида намойиш этилиши тарихи берилган.
Николас Роу ҳаёти ҳақида бизга оз маълум. Унинг биографиялари хотиралар
тарзида ёзилган. Шундай бўлса ҳам улардан драматург шахсияти ва атроф муҳити
ҳақида етарлича маълумотлар олиш мумкин.
Николас Роу 1674 йили 20 июнда Литтл Барфорд шаҳрида (Бедфордшир
графлиги) туғилган. 1680 йили Н.Роу Хайгейтдаги хусусий грамматик мактабга
ўқишга боради, кейинчалик таълимини Вестминстер скулда давом эттиради, бу
мактаб Лондондаги энг обрўли тўққизта эски хусусий мактабларнинг бириси эди.
Туғма истеъдоди, тиллар ва шеъриятни ўрганишга бўлган иқтидори, уни 13 ёшида
қироллик стипендиясига сазовор этди. Замондошларининг гувоҳлик беришича, у
шеърларни кишини ҳайрон қолдирадиган даражадаги осонлик ила битган,
“шеърлар унинг ҳаёлотида шу даражада тез туғилардики, худди у қалам ила
ёзгандек туюларди” [5, 60-б].
О.Интце “Николас Роу” китобида ўзидан олдинги
олимларнинг
натижаларини умумлаштириб, ўз хулосаларини берган. У ўз китобида Н.Роу
биографиясига доир қўшимча маълумотларни келтириб, унинг “Амир Темур”
(Tamerlane,1701) трагедияси матни ва кичик поэтик асарларини қўшган [4, 20-б].
Н.Роунинг асарлари XVIII аср давомида саҳнада узлуксиз намойиш этилган,
XIX асрнинг биринчи чорагида ҳам мувафақиятли қўйилган.
Роу асарларини А.Джексон, Т.Поллок, Дж.Уайтинг, Д.Кларк ва Д.Коэнлар ҳам
ўрганиб чиққанлар. Т.Поллок Т.Годфрининг “Парфия шаҳзодаси” (The Prince of
Parthia) ва Роунинг “Амир Темур” фожеаси ўртасида ўхшашлик борлигини қайд
этган [6, 162-б]. Л.Уайман, Р.Дэммерз, Дж.Риттер, Л.Браун, В.Тьюмир, С.Хэррис,
П.Кьюиз, М.Голдштейнлар Роунинг энг машҳур асарларига ўша даврдаги
Англиянинг ижтимоий-сиёсий ҳаётидан келиб чиққан ҳолда шарҳ берганлар.
Мисол учун, В.Торп “Амир Темур”даги сиёсий аллюзияларни ўрганиб чиққан [IX].

Айтиш мумкинки, Н.Роу “Амир Темур”и Кристофер Марлонинг “Буюк Амир
Темур” (1577-1578) трагедияси таъсирида яратилган бўлса-да, ундан кескин фарқ
қилади. Роу асарида Амир Темур инглиз аристократлари ва капиталистлари тахтга
кўтарган “ярашиш тарафдори” бўлмиш қирол Вильгельм III га қиёсланади. “Халқ
танлаган” олижаноб Амир Темур Франция қироли Людовик XIV қиёфасидаги
маккор ва бешафқат Боязидга қарши уруш олиб боради. Бундай ўхшатишнинг
сабаби шундаки, ўша даврда Англия Испанияни эгаллаб олиш учун жангга кирган,
бу курашда эса унинг асосий рақиби Франция эди. Шу сабабли пьесага
ватанпарварлик мавзуси ҳам киритилган.
Трагедиядаги воқеа-ҳодисалар ва ҳукмдорларнинг хулқ-атворлари шу қадар
аниқ тасвирланганки, уларга ортиқча изоҳ беришга ҳожат йўқ. ТемурбекВильямнинг мақтанчоқ ва хоин Боязид-Людовик устидан қозонган ғалабаси
Марльборода (Англиянинг Уилтшир графлигидаги шаҳар) асар ёзилганидан уч
йилдан сўнг ўзини оқлади. Трагедия бир асрдан ортиқ Англия театрлари
саҳналаридан тушмаган.
“Rowe’s Tamerlane, with the author’s guarded permission in his dedication of the
play to the Marquis of Hartington, was recognized immediately as a political allegory. The
references to the acts and the personal qualities of the monarchs who bear the major roles
are so open as to need no elucidation even now. The victory of Tamerlane-William over
the insolent and perfidious Bajazet-Louis was in 1701, the date of the play’s production, an
unfulfilled desire, but Marlborough in three years time would justify the prophecy. With
that accomplished, the play acquired the authority of fact which procured for it more that
a hundred years of life [8, 127-б]”.
Николас Роу XVIII аср инглиз трагиклари орасида юксак мавқега эга бўлган.
Эсда қоларли характерларни ва ҳақиқатдан ҳам ҳис-туйғуга бой эпизодларни ярата
билиш иқтидори учун В.Арчер Роуни “туғма драматург” деб атаган [2, 167-б].
Б.Добрэ эса Роуни XVIII аср инглиз трагедиянавислари орасида биринчи ўринга
қўйган. Танқидчи Роу пьесаларининг мукаммал структураси ҳақида тўхталиб,
қуйидагиларни ёзган: “актларнинг жойлашиши ва улардаги қаҳрамонлар ҳистуйғуларининг тасвири пухта ўйланган ва уларнинг саҳнада муваффақиятга
эришишига сабаб бўлган” [3, 245-б]. А.Никол ва Ж.Неттлтон Роу трагедияларининг
оригиналлигига юксак баҳо бериб, уларни ўша даврнинг энг сара “жиддий саҳна
асарлари” сирасига киритдилар, чунки бу оригиналлик “муаллифга ҳақли равишда
августиан даврининг фожеанавис драматурглари орасида олд ўриндан жой берди”
[5, 171-б]. 1715 йили Николас Роу адабиёт соҳасидаги ютуқлари ва жамият равнақига
қўшган ҳиссаси учун қирол саройи шоири унвонини олган.
Николас Роу XVIII аср инглиз моралистлари билан ҳамфикр бўлган, улар
театрни “ҳаёт мактаби”га айлантиришга чақирардилар, томошабинларни одобахлоқ тамойилларига асосланиб иш кўришга ўргатувчи асарлар битардилар. Н.Роу
ўз асарларида томошабинга яқин ва таниш бўлган воқеаларни тасвирлашга
интиларди. Унинг барча асарларида яхшиликка интилиш ва ёмонликдан нари
туриш панд-насиҳат тарзида берилар, улар томошабинга қаҳрамонлар тили билан

етказиларди. Одатда, асар охирида бўлиб ўтган воқеаларга баҳо бериларди,
томошабин ушбу хулосалардан ўзига кераклигини олган.
Бироқ трагедияда таълим-тарбиявий мақсадга эришиш учун Роу асарларнинг
эмоционал томонларига кўпроқ эътибор қаратган. У севги-муҳаббат, эр-хотин
вафодорлиги, оиладаги муносабат, бағрикенглик мавзулари томошабинларда
каттароқ эътибор жалб этиши ва чуқур таассурот қолдиришига ишонган.
Трагедияларнинг прологларида Роу ҳамдардлик, бошқаларнинг дардларига яқин
бўлиш инсоннинг самимийлигидан дарак беради, деб ёзади.
Н.Роу сюжет танлашда ўзининг сиёсий қарашларини эътиборга оларди. У ўз
асарларида давлат, дин, одоб-ахлоқ, бурч ва ҳуқуқ, давлат ва дин муносабатларига
доир долзарб муаммоларни кўтарарди. Роу Амир Темур образида мукаммал
ҳукмдор тасвирини яратган, бу билан ўзини озодлик ва қонун устуворлигига
асосланган, конституцион монархия тамойилларини қўлловчиси сифатида
кўрсатган.
Бағрикенг ва камчилик қилган одамни кечиришга қодир бўлган қаҳрамонлар
Роу асарларида кўплаб учрайди, шу билан бирга уларда золим персонажлар ҳам
бўлган. Одатда, булар иккиюзламачи ва муғомбир фитначилар, молу мулкка ёхуд
ўзларининг бошқа худбин ниятларига эришиш учун ҳар қандай ишга тайёр
инсонлар. Шу сабабли уларнинг қисматлари фожиавий тугайди.
У ҳис-туйғуга бой саҳналарни яратарди, унда қаҳрамонлар одоб-ахлоқ
томонларини кўрсатиб ўзининг эмоционал ёки жисмоний азобларини намоён
этишлари шарт бўлган, шу йўл билан улар томошабин эътиборини воқеага эмас,
балки қаҳрамон кечинмаларига қаратган. У томошабинни танг аҳволга келтириш
учун ушбу саҳналарни атайлаб кўпроқ тасвирлар келтирарди.
XX асрда Николас Роунинг адабий мероси ҳақида бир неча монографик
тадқиқотлар пайдо бўлди. Уларда Роу трагедиялари аллақачон унутилган асарлар
сирасида эмас, балки замонавий адабиёт учун ҳам катта аҳамиятга эга эканлиги
кўрсатилади. Жумладан, Л.Берне “Ачиниш ва кўз ёшлар: Николас Роу
трагедиялари” номли ишида бой фактик материалдан фойдаланган ҳолда, Роу
ижодини холисона баҳолашга ва унга турли давр танқидчиларининг муносабати
ҳақида тасаввур беришга ҳаракат қилган.

